
1 
 

 

“Նոր ժամանակի 

կրթություն”  ՀԿ 

 

 

 

Հերթական  ատեստավորման  ենթակա 

ուսուցիչների  վերապատրաստման 

դասընթաց 

 

Ա Վ Ա Ր Տ Ա Կ Ա Ն  Հ Ե Տ Ա Զ Ո Տ Ա Կ Ա Ն 

Ա Շ Խ Ա Տ Ա Ն Ք 

 

 

Հետազոտության թեման՝    Սովորողի ինքնուրույն գործունեության  

                                                  կազմակերպման   ձևերը տվյալ առարկայի 

                                                  դասավանդման համատեքստում: 

 

Դասվար, հետազոտող ուսուցիչ՝  Սիլվա ղազարյան 

Ուումնական հաստատություն՝  ք.Արտաշատի Հ.Ճգնավորյանի անվան  

                                                          թիվ 5 հիմնական դպրոց: 

Ներածություն 

Երրորդ հազարամյակը նշանավորվում է մի շարք խորքային 

փոփոխություններով,որոնք տեղի են ունենում հասարակական Կյանքի գրեթե բոլոր 

ոլորտներում։Ի տարբերություն նախորդ՝ աննախադեպ տեխնիկական և տեխնոլոգիական 

զարգացման շրջան դիտվող հարյուրամյակի,քսանմեկերորդ դարը պայմանավորում է 

անցումը դեպի տեղեկատվական հասարակություն,ուր որոշիչ են համարվում 

գիտելիքների ստեղծումն ու տարածումը։ Տեղեկատվական(ինֆորմացիոն) 

հասարակության առաջ քաշած պահանջների իրականացումը ենթադրում է նոր 

մանկավարժական խնդիրների քննարկում ու մշակում,ինչպես նաև դրանց իրականացման 

ուղիների որոնում։  

Ժամանակակից մանկավարժական խնդիրների քննարկման արդյունքում այսօր 

մշակվել են կրթական հիմնական պահանջները.  

ա)սովորողների ինքնուրույնության,ինքնակառավարման,ինքնագնահատման և 

ինքնուրույնաբար գիտելիքներ ձեռք բերելու կարողությունների զարգացում   

բ)սեփական շահերը պաշտպանելու կարողություններ,իրավական կուլտուրայի 

ձևավորում 

գ)համագործակցելու պատրաստակամություն,կառուցողական գործունեության 

կարողությունների զարգացում։  

Դպրոցի,ընտանիքի,հասարակության առաաջնահերթ խնդիրն է երեխայի մեջ 

հետաքրքրություն արթնացնել շրջապատի,նոր գիտելիքների նկատմամբ։Դա նշանակում է 

բնականոն ընթացք տալ նրա ուժերին,զարգացնել նրա ոգեշնչող ստեղծագործական 

աշխատանքի ձգտումը։Անվանի մանկավարժները բարձր են գնահատել մանկական 

հետաքրքրություններն ընդհանրապես և,երեխայի հարցասիրությունը ուսման 

մեջ՝մասնավորապես։ Այն ուսումը,որը զուրկ է հետաքրքրությունից և կիրառվում է սոսկ 

հարկադրանքի միջոցով և ուժով,անբովանդակ ու անհեռանկարային է,իսկ հակառակ 

դեպքում՝ուսումը երեխայի մեջ ջերմ ձգտում և անսահման հետաքրքրություններ 

կառաջացնի և կմղի նորի բացահայտման։ 

Հայ մեծ լուսավորիչ Խաչատուր Աբովյանի մանկավարժական հայացքների հիմքում 

նույնպես ընկած է ուսման նկատմամբ մանկան հետաքրքրությունների ձևավորումն ու 

դաստիարակումը։Նոր հայերենի առավելությունները Աբովյանը առաջին հերթին 

համարում էր այն,որ աշխարհաբարը մատչելի է երեխային,մոտ նրա հոգուն ,միայն այդ 

լեզվով նա կարող է սեր ու հարգանք տածել գիտելիքների,գիտության նկատմամբ: 

Ղազարոս Աղայանը հիշեցնում էր,որ երեխան գործունյա է՝չնայած մեծերը հաճախ նրան 

անօգնական են համարում։Երեխան վերին աստիճանի եռանդուն է,և երբեք չպետք է զրկել 

նրան ինքնուրույն գործելու հնարավորությունից։  

Կենսափորձով հաստատված է,որ այն գործունեության արդյունքն է ավելի 

հրապուրիչ,որը ձեռք է բերվում դժվարություններ հաղթահարելու միջոցով։Եթե տանը և 

դպրոցում երեխային ամեն ինչ պատրաստի տրվի,պարզ է ,որ դեպի գործունեությունն ու 

հատկապես դեպի գիտելիքները հետաքրքրություն չի առաջանա։Ուրեմն,ամենից առաջ 

պետք է մտածել երեխայի ինքնուրույն աշխատանքը կազմակերպելու մասին,որը լինի 

չափավոր,մատչելի և համապատասխան նրա մտավոր ու ֆիզիկական ուժերին 

ուկարողություններին՝ հաշվի առնելով անհատական 

առանձնահատկությունները։Ուսումնասիրությունները ցույց են տվել ,որ աշակերտների 

ինքնուրույնությանը և ստեղծագործական կարողությունների զարգացմանը քիչ 

ուշադրություն է առանձնացվում։Այժմ օրակարգում դրված է ուսուցման ցածր օղակում 

կարողությունների ու հմտությունների ձևավորման հարցը։Աշակերտների 

ինքնուրույնության և ստեղծագործական կարողությունների զարգացումը,հետևաբար նաև 

ուսուցման արդյունավետության բսրձրացումն այսօր մանկավարժական աշհարհին 

հուզող ամենաառաջնակարգ պրոբլեմներից է։  

1) Տարրական դպրոցի մայրենի լեզվի չափորոշիչը 

 Դպրոցների կառավարման նոր համակարգը,ընտրություն կատարելու ընձեռված 

հնարավորությունները,,ինքնուրույնության աճն ու խրախ ուսումը ենթադրում են նաև 

կրթության արդյունքների որակական չափում չափորոշիչների միջոցով։ Ըստ 

կրթակարգի՝յուրաքանչյուր ուսումնական բնագավառ ներկայացվում է կրթության 

բովանդակության հետևյալ բաղադրիչների միջոցով.  

ա) գիտելիքնրի համակարգ 

 բ) կարողություններ և հմտություններ՝  

 ճանաչողական,տրամաբանական,  

 հաղորդակցական,  

 համագործակցային ստեղծագործական,  

 ինքնուրույն գործունեության(ինքակազմակերպման)  

գ) արժեքային համակարգ 

 Չափորոշիչներում առանձնակի կարևորվում են կարողությունների և 

հմտությունների ամբողջությունը,որը սովորողին հնարավորություն է ընձեռում 

գործնսկանում կիրառել ստացած գիտելիքները,նպաստում է նրա 

սոցիալականացմանը։Ինքնուրույն գործունեության կարողություններ և հմտություններ 

ենթաբաղադրիչի նպատակն է,որ ուսումնառու թյան արդյունքում տարրական դպրոցն 

ավարտող յուրաքանչյուր սովորող կարողանա՝ 

 ինքնուրույն ընտրել և կարդալ գրքեր՝իրեն հետաքրքրող թեմաներով  

 որոշել գրքի բովանդակությունը,վերնագրի և համառոտ ծանոթացնի  

 գրել կարդացածի մասին  

 օգտվել բսռարաններից   

 տեքստը բաժանել իմաստային ամբողջական հատվածների,կազմել պլան  

 հետևել շարադրանքի ընթացքին և տարբերակել դեպքերի ու դրանց 

շարադրանքի հաջորդականությանը  

 օգտվել զանազան տեղեկատվական աղբյուրներից(բառարաններ, մանկական 

հանրագիտարաններ,ուսումնական ձեռնարկներ)  

 կարդալ՝կանխատեսումները հաստատելու համար  

 ստուգել առաջադրանքի կատարման ճշտությունը՝ընտրելով ստուգման 

եղանակը  

 լեզվական կարողություններն օգտագործել այլ առարկաներ ուսումնասիրելու 

համար  

 առաջադրված հարցերին պատասխանելու համար տեղեկություններ 

որոնել,գտնել  

 որոշել բառերի ուղղագրության ստուգման եղանակները 

 Կրթական բարեփոխումներն անխուսափելիորեն առաջ են բերում ուսուցչի 

ստանձնած դերի փոփոխություն(ուսուցչակենտրոն ուսուցումից աշակերտակենտրոն 

ուսուցում):Դպրոցի հիմնական նպատակը ոչ միայն երեխային ապագա կյանքին 

նախապատրաստելը, այլև նրանց այսօրվա կյանքը հետաքրքիր և բովանդակալից 

դարձնելն է։ Աշակերտակենտրոն ուսուցման իմաստն այն է,որ ուսումնառության 

ընթացքում փոխվում է աշակերտի դերը.նա անկաշկանդ մասնակցում է 

քննարկումներին,կարողանում է առանց բարդույթների արտահայտել իր մտածածը,իրեն 

հուզող հարցերը,սովորում է ուրիշներին լսել և խոսելիս ուշադրության արժանանալ 

նրանց կողմից,օգտվելով գիտելիքներից՝բանավիճել,վարկածներ 

առաջադրել,համաձայնության 

գալ և կատարել այլ դերեր,որոնք նպաստում են նրա 

ինքնաբացահայտմանը,ինքնահաստատմանը։Այսպիսի ուսուցման պարագայում ուսուցիչը 

չի կարող սահմանափակվել գիտելիքի հաղորդողի դերակատարությամբ և ավելի շատ 

կատարելու է աշակերտների գործունեությունը կազմակերպողի և ղեկավարողի դեր։ Այս  

նպատակներին հասնելու տեխնոլոգիաներից մեկն է քննադատական 

մտածողությունը,որը ինքնուրույն մտածողություն է։Երբ առաջադրանքները կառուցվում 

են քննադատական մտածողության սկզբունքների հիման վրա,ապա ամեն սովորող 

ձևավորում է իր սեփական պատկերացումները,գաղափարները։ Արդյունքում նա ոչ միայն 

յուրացնում է ուսումնական նյութը,այլև զարգացնում է իր մտավոր 

հնարավորությունները։Այդ դեպքում նոր գիտելիքը գնահատվում է սովորողի կողմից և 

հիմք դառնում համոզմունքների ձևավորման համար։Ահա ինչու դասարանում 

անհրաժեշտ է ստեղծել ազատ,անկաշկանդ մթնոլորտ,որպեսզի սովորողները կարողանան 

մտածել և ինքնուրույն գտնել անգամ ամենաբարդ հարցերի լուծումները։Քննադատական 

մտածողության երեք փուլերից բաղկացած համակարգն ուսուցման մի մոդել է,որի մեջ 

սովորողը ներգրավվում է ուսուցման գործընթացի մեջ՝նախքան նոր նյութի 

ուսուցումը(խթանում),նյութի ուսուցման ընթացքում(իմաստավորում) և նյութը 

ուսուցումից հետո(կշռադատում)։ 

Մեր կրթական համակարգի հիմնական նպատակներից մեկը հասարակության 

համար պիտանի, ինքնուրույն, ստեղծագործող, որոշումներ կայացնող, ներդաշնակորեն 

հաղորդակցվող, ճիշտ կողմնորոշվող անհատի դաստիարակումն է։Այս նպատակին 

հասնելու համար դասարանում պետք է ապահովել այնպիսի միջավայր,ուր հնարավոր 

կլինի զարգացնել աշակերտների ինքնուրույն մտածողությունը։Նման բարենպաստ 

միջավայր ստեղծելու միջոցներից է համագործակցային ուսուցման մեթոդների 

կիրառումը։ 

  Ուսուցումը համագործակցային է,երբ աշակերտները միասին՝ զույգերով կամ փոքր 

խմբերով աշխատում են մի ընդհանուր խնդիր լուծելու, ընդհանուր թեմա հետազոտելու 

կամ նոր մտահղացում նորարարություն  իրականացնելու ուղղությամբ։Ցանկալի է ,որ 

նման խմբերում ընդգրկվեն տարբեր կարողություններով և տարբեր մտածողությամբ 

օժտված երեխաներ։Այս դեպքում խումբը հնարավորություն է ստանում առաջարկվող 

նյութը դիտարկել իր ողջ բազմազանության մեջ։Աշակերտներից յուրաքանչյուրը 

կարողանում է ներկայացնել իր տեսակետը և ծանոթանալ մյուսների կարծիքներին։Այս 

կերպ նրանք սովորում են միմյանցից,սովորեցնում իրար։Այս գործընթացը մեթոդապես 

ճիշտ կազմակերպելու դեպքում միահյուսված կիրականացվեն ստեղծագործական 

մտածողության և դրա հիմքերի ամրապնդման այնպիսի հնարներ,ինչպիսիք են 

արագությունը,ճկունությունը և ինքնատիպությունը։Այդ մեթոդի կիրառումը կօգնի նաև 

երեխաների հետաքրքրությունների խթանմանը և ստեղծագործական ակտիվության 

զարգացմանը։Խմբային աշխատանքի ամենագնահատելի հատկանիշը խմբի անդամների 

միջև համագործակցության առկայությունն է։ Ուսուցիչը պետք է հաշվի նստի 

աշակերտների ինքնուրույն կարծիքների, կայացրած որոշումների,միմյանց հետ 

ազատորեն հաղորդակցվելու իրավունքների հետ։Համագործակցային ուսումնառության 

գործընթացում աշակերտներն զգում են ,որ ընդհանուր առաջադրանքը կատարելու 

համար իրենք միմյանց կարիքն ունեն։ 

 

 

 

 

 

 

 

 

 

 

 

 

 

 

 

 

 

 

 



8 
 

2) Դասի թեման՝«Հարստություն(Ս.Կապուտիկյան,Մայրենի3,էջ4) 

 

     Նպատակը՝  

ա) Դաստիարակել ,ձևավորել դրական վերաբերմունք ուսման,դպրոցի,գրքի նկատմամբ։ 

 բ) Ձևավորել տեսակետներն ու մտքերը հստակ արտահայտելու,իրավիվիճակը 

վերլուծելու կարողություններ, ճիշտ համագործակցելու, սովորելու-սովորեցնելու,լսելու և 

այլ անձնային հատկանիշներ։ 

Դասի ընթացքը 

| փուլ-Խթանում՝Կարելի է կիրառել«Նախնական կազմակերպիչ» մեթոդական 

հնարը։Դասարանի մի անկյուն Ս.Կապուտիկյանի գրքերի ցուցահանդես է,խմբերով (4-

5աշ.) մոտենում են և նշում իրենց արդեն ծանոթ վերնագրերը՝«Կարծում եք,թե կատա՞կ 

է»,«Ավոյի ծիլը» և գրքեր, որոնք դեռ անծանոթ են։Արդյունքները ներկայացնում են։ 

Ուսուցիչը ներկայացնում է տեղեկություններ Ս.Կապուտիկյանի կյանքի և ստեղծագործ-

ան մասին։ 

|| փուլ-Իմաստի ընկալում՝ 

ա)Օգտագործելով «Մտագրոհ» մեթոդական հնարը,բոլոր աշակերտների ինքնուրույն 

կարծիքները գրվում է գրատախտակին։ 

բ)«Համագործակցային ընթերցանություն» մեթոդի կիրառմամբ ստեղծել 

համագործակցային խմբեր։Յուրաքանչյուր խմբում պետք է լինեն ընթերցանության 

տարբեր մակարդակներ ունեցող աշակերտներ։ Հստակեցվում են կանոնները և 

կատարվելիք առաջադրանքները։ 

Խմբով(4-5աշ.)կատարում են ճանաչողական տեսակետից գրավիչ 

աշխատանքներ՝ընթերցել միմյանց համար,ուղղագրական, բացատրական,բառարանային 

աշխատանքներ։Աշխատում են գրի առնել նյութի հիմնական գաղափարները և վերլուծել 

դրանք։  

Շրջելով դասարանում խրախուսում եմ լավ աշխատողներին,կարճ ժամանակով 

նստում յուրաքանչյուր խմբում՝լսելու ,թե ինչպես են աշխատում անդամները։Ժամանակը 

լրանալուն պես աշխատանքները հերթով ներկայացնում են։ 

||| փուլ-Կշռադատում 

Նախորդ փուլերում արտահայտված մտքերի ու կարդացածի համեմատում.ճշտում։Գրել 

հնգյակ,ակրոստիքոս՝նվիրված գրքերին,հայոց տառերին։ 

Որպես դասվար դպրոցում ինձ համար մշակել եմ տարբեր եղանակներ սաներիս 

ինքնուրույն աշխատանքները արդյունավետ կազմակերպելու համար։Կազմել եմ մի 

յուրահատուկ բառարան,որից օգտվում են երեխաները(նաև խմբերով 

աշխատելիս)։Բառարանն ունի տարբեր բաժիններ(հոմանիշ-

հականիշ,բացատրական,ուղղագրական, դարձվածքներ,առած-

ասացվածքներ)։Երեխաները ազատ օգտվում են բառարանից,երբ սովորում ենք նոր բառ 

կամ արտահայտություն, ապա այն նույնպես տեղ է գտնում մեր «գանձարանում»։Այն 

հետաքրքիր է երեխաներին և հետագայում առանց խոչընդոտի կարող են օգտվել 

բառարաններից։ 

Համատեղ ուժերով ստեղծել ենք դասարանական գրադարան, այն միշտ 

թարմացնում են նոր հրատարակված մանկական գրքերով։Երեխաները սիրով են թերթում 

կենդանիների, ծաղիկների ,բույսերի,տառերի մասին գրքերը,ընթերցում միմյանց 

համար,«Հրաշք տետրերում»գրում իրենց հետաքրքրած տեղեկությունները,հանելուկներ 

ընթերցում և գուշակում։Դպրոցականների գրական զարգացման գործում չափազանց մեծ է 

արտադասարանական ընթերցանության դերը,որի նպատակն է զարգացնել 

աշակերտների ընթերցանության կուլտուրան,ակտիվությունը,գեղեցիկի 

զգացողությունը,գեղագիտական ճաշակը։Ուսուցչի առաջին գործը երեխային ընթերցել 

սովորեցնելն է։Ակտիվ ընթերցանությունը ,անշուշտ,ստեղծագործական լուրջ ու լարված 

աշվատանք է։Պետք է վարժեցնել այնպես,որ ընթերցելիս ցատկ չկատարի չըմբնածի 

վրայով,կարողանա բնութագրել հերոսներին հենց 

ստեղծագործության յուրացրած բառերով։Կարդալ համակ ուշադրությամբ,անշտապ՝փակ 

աչքերով խորհել ընթերցածի շուրջ։ Աշխատում եմ գրադարանավարի հետ և անհատական 

մոտեցում ցուցաբերում յուրաքանչյուր երեխային։Միասին ընտրում համապատասխան 

գրքեր՝հաշվի առնելով նաև երեխայի կարծիքը։Արտադասարանային ընթերցանության 

դասաժամերին յուրաքանչյուրը հակիրճ ներկայացնում է իր ընթերցած 

գիրքը,պատասխանում է հարցերին,որոնք տրվում են պարզելու համար,թե որքանով է 

հասկացել,ըմբռնել բովանդակությունը,հորինում ենք նման պատմություններ։Փոքրիկ 

մրցույթ ենք կազմակերպում«Ամենաընթերցասերը»,ամիսը մեկ փոխանցիկ մրցանակը 

մտնում է այն աշակերտի տուն,որը ամսվա ընթացքում շատ գրքեր 

էկարդացել։Աշակերտներին ընթերցասեր դարձնելու համար անհրաժեշտ է լուրջ 

ակնկալիքներ ունենալ յուրաքանչյուրից։Նպաստել երեխայի քննադատական 

մտածողության զարգացմանը ,նրա տարիքին համապատասխան՝նշանակում է 

ուրախ,հրապուրիչ դարձնել և հույզերով հագեցնել նրա մանկությունը։Երբ աշակերտները 

իրենք են ընտրում,թե ինչ կարդան,նրանք սկսում են կարդացածի հանդեպ 

սեփականության զգացում ունենալ։Դա առաջին վճռորոշ քայլն է,որն ընթերցողին 

դարձնում է ներգրավված։Արտադասարանական ընթերցանության նման ձևով 

կազմակերպումը նպաստավոր պայմաններ է ստեղծում,որպեսզի աշակերտների մեջ 

արթնանա ընթերցանության նկատմամբ սեր,գնահատեն իրենց ընթերցածը, կարողանան 

ընթերցանության միջոցով ինքնուրույն ձեռք բերել գիտելիքներ և յուրաքանչյուր ազատ 

ժամ գրքով զբաղվելու ձգտում։Աշակերտները պահում են առանձին տետր,որտեղ գրառում 

են գրքի վերնագիրը,հեղինակի անունը,փոքրիկ նկարազարդում կատարում նյութի 

բովանդակությանը վերաբերող,հակիրճ բնութագրում հերոսներին կամ արտագրում դուր 

եկած տողերը։Իրար փոխանցելով կարդում են մանկական մամուլ։ 

Աշխատանքը գրքով պետք է կազմակերպել այնպես,որ բավարարի ամեն մի 

երեխայի հետաքրքրությունը։Եթե աշխատանքը ճիշտ է պլանավորված և 

կազմակերպված,ապա կրտսեր դպրոցականը ինքնուրույն ընթերցանությամբ 

պարբերաբար զբաղվում է թե՚դասարանում՝դասի ժամանակ,թե՚ դասից դուրս՝տանը։ 

Տարրական դասարանների բազմաբովանդակ ,բազմաբնույթ աշխատանքն ու 

տարատեսակ խնդիրները ոչ միայն բարենպաստ պայմաններ  են ստեղծում,այլև 

դասվարից պահանջում են անընդհատ խորհել,մտածել.ստեղծել,ստեղծագործել ու 

կատարելագործվել։|-|\/ դասարաններում ուսուցման հիմնական նպատակներից է 

աշակերտների խոսքի զարգացումը,որի լավագույն միջոցը «Հրաշք տետրերով»աշխատելն 

է։Դրա ստեղծմանը ձեռնամուխ են լինում տառաճանաչությունից անմիջապես հետո,որը 

դառնում է մայրենի լեզվի դասագրքի անբաժան ընկերը։Սկզբնական շրջանում աշխատում 

են իմ անմիջական օգնությամբ և հսկողությամբ։Աստիճանաբար այն դառնում է սաներիս 

ձեռքի տակ եղած լավագույն«խաղալիքը»։«Հրաշք տետր»-ը կարծես օրագիր լինի,որտեղ 

բացահայտ երևում է ,թե ինչպես է աճում,զարգանում երեխան։Յուրաքանչյուրն ինքն է 

ընտրում նկարազարդումը էջի։Տետրում աշխատում ենք յուրաքանչյուր դասին(հորինում 

հանելուկներ,5րոպեանոց շարադրություններ,հնգյակներ,ակրոստիքոսներ),գրում 

ցանկություններ, զգացմունքներ արտահայտող նկարների նկարում։Երբեմն երեխաները 

աշխատանքը շարունակում են տանը՝սեփական նախաձեռնությամբ հեքիաթներ 

հորինելով։Ահա այսպես զարգանում է երեխայի խոսքը,միտքը,ինքնուրույն աշխատելու 

ձիրքը։Կիսամյակի վերջում կազմակերպեցինք անհատական աշխատանքների 

ցուցահանդես։Հարուստ,խնամքով,վայելուչ տետրերը տերերին գովասանքի են 

արժանացնում և շահագրգռում ամենօրյա հետևողական ստեղծագործական աշխատանքի։ 

Տարրական դասարաններում կիրառվող ինքնուրույն գրավոր 

աշխատանքները՝փոխադրություններն ու շարադրությունները կարևոր նշանակություն 

ունեն գրավոր խոսքի ուսուցման,ուղղագրության տեսակետից։Շարադրություն գրելիս 

աշակերտը ոչ միայն կապակցված խոսք կառուցելու կարողություն է ձեռք բերում,այլև 

զարգանում և հասունանում է մտավոր առումով ևս։ Դրանով նա ամրապնդում է իր 

իմացածը և նոր գիտելիքներ ու հմտություններ 

յուրացնում։Անտարակույս,շարադրությունը աշակերտի գրական ստեղծագործությունն 

է,որի մեջ առավել ամբողջականությամբ են արտահայտվում նրա հեղինակի 

անհատականությունը,հակումները,հետաքրքրությունները և զարգացման 

աստիճանը։Տարրական դասարաններում հանձնարարվող շարադրություններն ըստ 

բնույթի հիմնականում լինում են 3տեսակի՝վերարտադրական,ստեղծագործական և 

գործնական: Ստեղծագործական բնույթի շարադրություններում աշակերտը որևէ բան է 

ստեղծում, ավելացնում, փոփոխում կամ էլ նկարագրվող դեպքերի նկատմամբ իր 

որոշակի վերաբերմունքն է արտահայտում։ 

Այս գրավոր աշխատանքի անցկացման համար նախօրոք տեղեկացնում եմ 

աշակերտներին։Յուրաքանչյուր թեմայի ավարտից հետո մեր 

զգացմունքները,ապրածի,տեսածի,լսածի վերաբերյալ,հանձնում ենք թղթին։Գրում ենք նաև 

նամակ-շարադրություններ որևէ հերոսի։Երբ ամփոփեցինք «Շունն ու 

կատուն»ստեղծագործությունը,երեխաներին հանձնարարվեց գրել նամակ Ուստա 

փիսոյին։Երեխաներից ոմանք խորհուրդներ,ոմանք պարսավանքի  խոսքեր էին գրել։Այն 

ծրարի մեջ դրեցինք և սոսնձեցինք«Հրաշք տետրերում»։Նման ստեղծագործական 

աշխատանքներ շատ ենք կատարում։Այն զարգացնում է 

երևակայությունը,ինքնուրույնությունը և խիստ անհատական բնույթ է կրում: 

Աշակերտների բառապաշարի հարստացումը,սովորած լեզվական նյութը սեփական 

խոսքի մեջ գործադրելը,ինքնուրույն խոսք կառուցելը ամեն մի դասի առանցքային խնդիրն 

պետք է լինի։Այս առումով հատուկ տեղ են գրավում ստեղծագործական աշխատնքի 

հանձնարարությունները։Ստեղծագործական աշխատանքների համար բոլոր դեպքերում 

հիմք է ընդունվում ուսումնական նյութը,ամեն ինչ բխեցվում է նրանից,պտտվում է նրա 

շուրջը,որպեսզի նյութի բազմակողմանի և խոր ուսումնասիրությունն ապահովված 

լինի։Հետևյալ առաջադրանքներն ենք կատարում։Նյութին նոր վերնագիր դնել,նյութը 

բաժանել տրամաբանական ամբողջություն կազմող հատվածների,վերնագրել այդ 

հատվածները,կազմել նյութի պլան,վերարտադրել 

բովանդակությունը՝մանրամասնորեն,համառոտ, փոփոխելով և 

ստեղծագործաբար,հորինել համանման մի այլ պատմություն կամ հեքիաթ,չափածո նյութի 

բովանդակությունը շարադրել արձակ,գրել շարադրություն նյութի այս  կամ այն հատվածի 

վերաբերյալ,հավաքել նոր փաստեր ու տեղեկություններ ուսումնասիրված նյութի՝նրա 

հերոսի կամ նկարագրված դեպքերի մասին։Այստեղ կարևորն այն է ,որ ուսումնասիրվող 

նյութը պետք է օգտագործվի նաև ստեղծագործական աշխատանքի համար,պետք է 

օգտագործվեն նրա բոլոր հնարավըրությունները՝երեխաներին կապակված խոսք կառուցել 

սովորեցնելու,նրանց միտքն այդ ուղղությամբ աշխատացնելու համար։Այդպիսի 

ստեղծագործական հանձնարարություններ կարելի է գտնել ժամանակակից մայրենի լեզվի 

դասագրքերում։ 

    Պլանը բնագրի ամբողջության ու մասերի փոխհարաբերության, կապի ու 

հաջորդականության ճիշտ ընկալումն է,բովանդակության վերարտադրման կամ նյութի 

մեջ ծավալված դեպքերի հաջորդականության գիտակցումը։ Ամենից առաջ պետք է 

բնագրի ամբողջությունը բաժանել տրամաբանական մասերի,ապա դրանք վերնագրել կամ 

արտահայտել պլանի բառային արտահայտության որևէ ձևով՝հարցական,պատմողական 

կամ անդեմ նախադասությամբ,մեկ բառով կամ բառակապակցությամբ։Սկզբում պլանն 

առաջադրվում է պատրաստի։Ապա աստիճանաբար կազմվում կոլեկտիվ,իսկ ավելի 

հաճախ ՝ինքնուրույն ձևով,որը նյութի կառուցվածքի գիտակցման արտահայտությունն 

է։Երեխաներին պետք է վարժեցնել պլանի տարբեր ձևերին,որպեսզի գաղափար ունենան 

նկարներով ու բառային պլանի տարբեր դրսևորումների մասին և կարողանան առանց 

դժվարության օգտվել դրանցից,ուսումնասիրված նյութի բովանդակությունը 

վերարտադրելիս առաջնորդվել դրանցով։Վերարտադրվող նյութը պետք է ունենա 

գործողությունների որոշակի հաջորդականություն,դեպքերի ու դեմքերի անհրաժեշտ 

տրամաբանական կապեր։Դասերի ժամանակ պիտի խորացվեն  և ամրակայվեն պլան 

կազմելու ուղղությամբ երեխաների ձեռք բերած կարողությունները՝Իրականացնելով 

մոտավորապես այսպիսի առաջադրանքներ. 

—Կարդացե՛ք բնագիրը,որոշեք բնագրում քանի՞ իմաստային մաս կա։Որոշեք 

գլխավորը,կարևորը յուրաքանչյուր հատվածում՝նշելով հիմնական նախադասությունները 

և բառերը։Որոշե՚ք և ասե՚ք,թե ինչի՞մասին է խոսվում յուրաքանչյուր 

հատվածում։Վերնագրե՚ք առանձին հատվածները,համեմատեք դրանք բնագրի վերնագրի 

վերնագրի հետ։Ստուգե՚ք՝պլանի յուրաքանչյուր կետ արտացոլու՞մ է ,ներկայացնու՞մ է 

պատմվածքի տվյալ հատվածի բովանդակության էական,գլխավոր մտքերը,ոչինչ արդյոք 

բաց չի՞ թողնված։Ի՞նչ հարց պիտի տանք բաց թողածի մասին խոսելու համար։Երեխաները 

հարցերը գրում են գրատախտակին՝հաջորդաբար համարակալած։ 

        Պլան կազմելու կարողության ամրակայման նպատակով ընթերցվում է դեֆորմացված 

բնագիր։Իրենց ծանոթ որևէ հեքիաթի կամ պատմվածքի դեպքերի հաջորդականությունը 

խառնելով, երեխաներին առաջարկվում է որոշել,թե ինչն է խախտված հեքիաթում, որ 

դեպքերն են առաջ ընկել,և արդյոք դրանից հեքիաթի բովանդակությունը չի խաթարվել։Այս 

առաջադրանքի կատարումը բարդություն չի ներկայացնում։Էականն այն է,որ երեխաները 

մինչև մտովի չորոշեն մտքերի հաջորդականությունը(մտովի պլան կազմեն),չեն կարող 

որոշել թույլ տված սխալները։Սա նշանակում է,որ բնագիրը դեֆորմացված 

ներկայացնելուց հետո անհրաժեշտ է անպայման երեխաներին ժամանակ տալ 

մտածելու,իրենց լսածը վերլուծելու,նախադասությունները վերադասավորելու 

համար,ապա նոր տալ հաջորդ առաջադրանքը(որոշել դեպքերի ճիշտ 

հաջորդականությունը)։Այս ուղղությամբ աշխատանքի հաջորդ քայլն իրականացվում է մի 

փոքր բարդ առաջադրանքով։Գրատախտակին գրվում և ծածկվում է ստեղծագործության 

պլանը,որի 1-2 կետերը բաց է թողնված։Ուսուցիչը ընթերցում է 

ստեղծագործությունը։Բացում են գրատախտակին պատրաստի տրված 

պլանը։Երեխաները պլանի կետերով սկսում են պատմել։Այնուհետև բացում են 

դասագրքերը և որոշում ,թե ստեղծագործության  որ կարևոր դեպքերի մասին պլանում 

համապատասխան հարցեր տրված չեն,և գալիս են եզրակացության,որ  առանց այդ 

հարցերի հնարավոր չէ վերարտադրել ստեղծագործության բովանդակությունն 

ամբողջությամբ։Պիտի եզրահանգել,որ պլանի միջոցով հնարավոր է ներկայացնել 

ստեղծագործության հիմնական մտքի զարգացումը։Պլանի յուրաքանչյուր կետին 

համապատասխանում են բնագրի իմաստային առանձին հատվածներ,իսկ մեծ 

իմաստային հատվածը մյուսից տարբերվում է նոր բովանդակությամբ։Կատարած 

աշխատանքի արդյունքում պիտի եզրակացնել,որ բնագրի վերնագիրը ստեղծագործության 

հիմնական բովանդակությունն է արտահայտում,իսկ պլանի կետերը՝առանձին 

հատվածների։ 

Ե զ ր ա կ ա ց ու թ յ ու ն 

Այսպիսով կրթական համակարգը կոչված է ձևավորելու այնպիսի 

անհատներ,որոնք ի վիճակի կլինեն կատարելագործել և զարգացնել 

հասարակությունը,այսինքն ՝ձևավորել լիարժեք զարգացած 

անձնավորություն։Աշակերտներն աշխատում են լայն տեղեկատվական 

դաշտում,տեղեկատվության տարբեր աղբյուրների և նույն հիմնախնդրի մասին տարբեր 

տեսակետների հետ ,որի արդյունքում ձևավորվում է սեփական տեսակետը։Միայն 

գիտելիքների և սեփական փորձառության ակտիվ ձեռքբերումը ,դրանց կիրառման հիման 

վրա նորանոր գիտելիքների ինքնուրույն յուրացումը կարող է համապատասխանել 

ժամանակակից մարդու պահանջմունքներին։ 

 Աշակերտները գիտելիքները պետք է ստանան ոչ թե պատրաստի ձևով ,այլ 

ինքնուրույնաբար,որրոնողական,հետազոտական կամ համագործակցային աշխատանքի 

արդյունքում։Դա նրանց մեջ հետաքրքրություն է առաջացնում,դրական վերաբերմունք 

ձևավորում ուսման նկատմամբ,նպաստում դժվարությունների հաղթահարմանը, 

խթանում ստեղծագործական մտածողության զարգացմանը։ Անհրաժեշտ է ուսումնական 

գործընթացը կազմակերպել այնպես,որ աշակերտներն առավելագույն ակտիվությամբ 

օգտագործեն իրենց բոլոր հնարավորությունները՝գիտելիքների ընկալումից մինչև 

ստեղծագործական մտածողության և ստեղծագործական գործունեության ամենաբարձր 

փուլը։ 

Ցավոք ,արդի պայմաններում երեխաների ճնշող մեծամասնությունը շարունակում է 

ստանալ պատրաստի գիտելիքներ։Դասը վարվում է ուսուցչի մենախոսության 

ձևով։Աշակերտները հոգնում են ոչ այնքան յուրացվող նյութի մեծ ծավալից,որքան դասի 

տեխնոլոգիական անկատարությունից,մեթոդական միօրինակությունից։Այսպես երկար 

շարունակելով սովորողների մեջ կձևավորվի անկարողություն 

վերլուծության,տեղեկատվական ինքնուրույն իմաստավորման,անկախ որոշումներ 

կայացնելու և այլ հարցերում։Աշակերտներին պետք է տալ ոչ այնքան կոնկրետ 

առաջադրանքներ,որքան ուղղորդել նրանց՝ճանաչելու շրջակա աշխարհը,գիտակցելու նոր 

իրողությունները,իր նպատակներն ու հնարավորությունները։Դա,իհարկե ավելի բարդ 

խնդիր է,քան վարել ավանդական դաս և գիտելիքներ հաղորդել,երբ նախաձեռնությունը 

միայն ուսուցչի ձեռքին է։Բայց եթե մենք խոսում ենք յուրաքանչյուր աշակերտի 

մտածողության զարգացման ,նրա երևակայության մասին, ապա պետք է կտրականապես 

հրաժարվենք դասերի կազմակերպման աշխատանքների պասսիվ 

ձևերից։Կրթադաստիարակչական գործընթացի արդյունավետությունը մեծապես 

պայմանավորված է ոչ միայն աշակերտի ձեռք բերած գիտելիքների կայունությամբ 

ըմբռնման բազմակողմանիությամբ, այլև տարբեր պայմաններում դրանց ճկուն կերպով 

կիրառմամբ,  նոր գիտելիքների հայտնաբերման ունակություններով,դրանց և հների միջև 

կապեր տեսնելու կարողություններով։ 

       Չկան բնածին մտավորապես պասսիվ երեխաներ, բայց չկան  նաև միատեսակ 

ակտիվներ։Յուրաքանչյուր ուսուցիչ պետք է լինի հայտորոշողն այն բոլոր 

փոփոխությունների,որոնք տեղի են ունենում աշակերտի հետ մանկավարժական 

ներգործությունների ազդեցության տակ։ Իհարկե,այդպիսի աշխատանքը ժամանակ և 

ուժեր է պահանջում։Այն ենթադրում է կազմել յուրաքանչյուր աշակերտի 

հոգեբանամանկավարժական բնութագիրը՝հաշվի առնելով նրա առկա մտավոր 

զարգացման մակարդակը(որն իր մեջ է ներառում տրված բովանդակությանը 

տիրապետելու համար անհրաժեշտ գիտելիքների ,կարողությունների, 

հմտությունների,մտավոր գործողություններիպաշարը),առաջխաղացման դինամիկան 

ուսուցման ընթացքում,ձեռք բերած արդյունքների գնահատականը։Այդ աշխատանքը 

երկարատև ջանքերի գործադրում է պահանջում,բայց այն ,անկասկած,կտա իր 

պտուղները։ 

